
HUANUBCOD

Huanuco, 06 ENE. 1999

Visto el Informe No, 172-98 CTAR-HCO/DRE/DTP/EEP, que se adjunta en un total de
ocho(08) folios utiles,

CONSIDERANDO

Que, es Politica de 1a Direccién Regional de Educacibn, valorar todos aquellos trabajos
realizados docentes y/o [nstitutiones que reduniden en bien de los educandos, y de la comunidad en general;

Que, mediante el expediente No 11038 de fecha 17 de diciembre de 1998, el sefior Ralph
H TOLIVER Coordinator del Institwto Linguistico de verano (ILV) filial Hudnuco, solicita el
reconocimiento y autorizacion oficial de los decumentos de trabajo consistente en Libros de Lectura en
Quechua denominados : “JIRISH", "QUILICSA", "ACACLLUY", y Cuentos "UNAY WILLAPACUNA 1
y 2" editados en los afios 1997 y 1998 respectivamente;

Que, el analisis realizado a dichos documentos s¢ concluye que ¢l libro de lectura
"JIRISH" est4 escrito en lengua ancestral quechua del Huallaga, "QUILICSA™ libro de lectura de quechua,
estd escrito en lengua ancestral de Margos, Yarowilea y Lauricocha, *ACACLLUY" estd escrito en
quechua de Ambo y Pasco y la Serie de Cuentos Antiguos denominados "UNAY WILLAPACUNA 1y 2"
escritos en  quechua de Ambo y Hudnuco, los que fucron recopilados por el sefior Lorenzo Albino
Mendoza; .

Que, los referidos documentos fucron escritos y/o elaborados para los nifios quechua-
hablantes de los Centros Educativos ubicados en zonas rurales, con el propdsito de contribuir al
mejoramiento del aprendizaje del idioma nativo que deben ser aplicados por los niflos del 1T y 11l ciclos de
Educacién Primaria de Menores, de acuerdo a su ubicagién y su zona, y que ademds revalora la cultura y el
folklore milenario de Hudnuco;

Estando a lo informado por la Direccién Técnico Pedigogica, y dispuesto por ¢l Organo
de Direccién de este Sede;

De conformidad con lo establecido por ¢l art. 26 de la Constitucion Politica del Estado, el
art. 9° del D.L. N° 22417, Ley Orginica del Sector Educacion, y los art. 2° y 3° del DS. N°® 011-81 ED.

SE RESUELVE

1.- APROBAR Y AUTORIZAR los Libros de Lectura .

» JIRISH
e QUILICSA
ACACLLUY

y los Cuentos :
» UNAY WILLAPACUNA 1 y2

para la aplicacion en los Centros Educativos Piblicos ubicados en ia zona rural por ser
documentos que contribuyen al mejoramiento de 1a modemizacién educativa, y revalora la cultura y el
folklore Huanuquend.
Rogistrese y Comuniquese
César Froilan TORRES TOLEDO
Director de Programa Sectorial 111
Direccién Regional de Educacién-HuAnuco

CFTT/DRE-HCO
PALOSA/DTP
IMI/PROD/

Presentacién

Con el propésito de contribuir al.mejoramiento de la ensefianza y aprendizaje
de nuestro idioma nativo en la provincia de Ambo, Huanuco y la provincia de Pasco,
Pasco, el ILV elaboré el libro ACACLLUY, como fuente de lectura y escritura para todos
los centros educativos ubicados en las cabeceras del Huallaga y el sector nortefio del
Altoplanicie de Bonbén. Pese a que pertenecen, si se puede decir, al mismo
ecosistema, las variedades de quechua presentan diferencias, como se puede apreciar
en el contenido del libro QUILICSA, que esta en quechua de Margos, Yarowilca y
Lauricocha, y en el texto de lectura JIRISH que se viene usando en la zona del alto
Huallaga en centros educativos seleccionados.

ACACLLUY es un libro para nifios y adultos quechuahablantes que ya han
adquirido las destrezas de la lecto-escritura en castellano, su segunda lengua. Este
libro facilita la transferencia de la lecto-escritura al quechua, su lengua materna. Se
espera que la lectura comprensiva de los textos y ademas los ejercicios adicionales
ayuden al lector a lograr el alfabetismo en ambas ienguas.

Estas actividades son planificadas de tal manera que el lector en forma
gradual puede familiarizarse con los elementos de la lecto-escritura en quechua que
son distintos al castellano. Ademas ofrecen una interaccidon con el texto que permite
reflexionar sobre su contenido, su valor cultural y su mensaje para la vida cotidiana.

ACACLLUY es usado dentro del programa LEELA (Lecto-Escritura en Lengua
Ancestral). Con sus cuentos y relatos que reflejan las experiencias e intereses de los
mismos quechuahablantes, quiere contribuir a la ensefianza, al mantenimiento, la
revaloracion y elaboracion de la lengua ancestral que es el quechua.

L.a encomiable labor que han realizado los autores de éste y otros textos que
han sido publicados por el ILV es un claro ejemplo que debemos seguir, ampliando
horizontes y profundizando el trabajo para hacer de nuestro idioma materno ancestral
una via permanente de comunicacion diaria.

Fortaleciendo nuestra identidad nacional, revaloraremos nuestra cultura.

Prof. Samuel C. Palomino Lozano.
DIRECTOR TECNICO-PEDAGOQGICO
DIRECCION REGIONAL DE EDUCACION
REGION “ANDRES AVELINO CACERES”
HUANUCO

WACCHA CHACWAN

Chacwan juc algulanwan tiyaraycan.

Chay algunta runa
wanuycéchin.

Chacwan pasaypa
lfaquicur wasinpita
aywacuycan guepinta
guepicurcur.



7™ Chaychru wagaycagta
tariycur juc wamra
«s wasinpa pushaycan.



Wasinchruna tapuycan imapita wagangantapis.

Algunta runa wanu-
chinganta willaycuptin
wamra goycun juc
pichita.

Chacwan tuta tutala
wallpata garapacuycan.

Cuchita michiycan wamrawan.
Shanaptin yacuman gaycuycan cuchi armacunanpag.

Pichin puclaycan
cuchiwan.

Tardina captin michinganpita wasinpana gaticuycan.

Wamrapa mamanpis
cuyan chacwanta.

Cananga chacwan cushisha caycan lapan cuyaptin.

1. Cay escribiraycag orasioncunachrimi juc rimay pishiycan cumplitanay-
quipag. Orasioncunapa lddunchrinam cumplitanayquipag cag rimay-
cunam caycan. Maygantapis chayta acrarcur orasion complétutana
cuadernuyquiman escribingui.

Cuchllanwan
1. Juc chacwan tiyaran algulanwan
wamralanwan
- . flyu runa
2. Chay aigunta wanuycachiran. L iGcu toru J
. Wasinchru
3. Chacwan pasaypa laquicur Dlésachr
wagaran. capilla puncuchru
—
_ juc wallpata

4. Chacwanta wamra goycuran. juc pichita

juc cuchita

5. Wamrapa wasinchru goyarnash tuta tutala garapacaog

wallpata michicog
cuchilluwan

6. Michiptin pichin puclag. cuchiwan

| _cururwan
. laquisha
7. Chaypita chacwan cawaran. cushisha




2. Canan yachracushun “w” letrawan escribiraycag rimaycunata. Quechua-
chriiga achca rimaytam chay letrawan escribinchi. Urachru escribiraycag
rimaycunata liyircur cuadernuyquiman chay rimaycunata copianqui.

wac-cha = waccha
wam-ra = wamra
wa-si = wasi
wa-gan = wagan
wall-pa = wallpa
wa-nu-chin = wanuchin
chac-wan = chacwan
ay-wan = aywan
al-gu-wan = alguwan

3. Urachru escribiraycag rimaycunata liyinqui yachracunayquipag.

wamra wasi

wamran wasin
wamrapa wasinta
wamranga wasinpa
wamranwan wasinman
chacwan wanun
chacwanta wanuchin
chacwanga wanuycan
chacwanwan wanuycachin
chacwanninchi warnuycachiran

wanuchinganta

20




GAPRA RUNA RICAN

AN

Juc runa caran Bartimeo jutiyog. Yuringanpita
pacham gapra caran.

Manam yiliracunata
ricaranchu.

Chaynuypis manam uywacunata ni runacunatapis
ricaranchu.

- Juc junagmi Bartimeo
mayaran achca runacuna
=¥ parlar aywarcamogta.

Mayaycur gayacuran:
—¢ lImatag caycan?
—nir.

Niptinmi juc runa niran:
—dJesusmi aywaycamun.



Niptinmi yarparan. —Nawita
Jesus cuticdchimangam —nir.

Chaymi gayacuran:
—iJesus!
i Yanapaycalamay! —nir.

Mana mayar pasacuycaptinmi yapar yaparir gayacuran.

Chaynuy gayacuptin Jesus tapuran:
—¢ Imachritag yanapaman?

Chauraga Bartimeo
niran: —Tayta, fawita
= jampicalamay.

Chaymi fiawincunata yataycur
Jesus niran: —jGapra
cangayquipita ricayna!

Niptinmi Bartimeo ricaranna intita y yiiracunatapis.
Chaynuypis ricaranna uywacunata y runacunata.

Nircur Jesustapis ricaranna. Payta ricarnam alipa
cushicuran. o |



1. Pishiycag rimayta acrarcur orasion complétutana cuadernuyquiman

escribinqui.
— Basileo
1. Juc runa caran jutiyog. | Batimeo |
wegru
2. Yuringanpita pacha caran. gapra
Lo fyu ]
3. Juc junagmi Bartimeo achca !;f;;f‘;‘”
runacuna parlar aywarcamogta.  mayaran
4 Chaymi gayacuran: mayaycalamay [
. ) : yanapaycaldmay |
~—Jesus, j ! Cuyapaye: ‘
v _Cuyapayci
yacuta :
5. Bartimeoga munaran. mishquita
__vicayta
6. Chauraga Rawinta yataycur JesUs niran: gaprayashanam |
- o cuticashanam
—iNawiqui caycan! | yanayashanam
7. Niptin Bartimeo ricaranna. Jesusta alipa cushicuran

ricarshi

30

fiyupa wagaran
yapay gayacuran




2. Canan yachracushun

Quechuachriga achca rimaytam chay letrawan escribinchi. Urachru

e

Y

letrawan escribiraycag rimaycunata.

escribiraycag rimaycunata liyircur cuadernuyquiman copianqui.

yu-ra
ya-pa
yay-cun
yar-pa-ran
ma-ya-ran
ga-ya-ran
ya-pa-rir

cay
pay

chay

~ chay-nuy

chay-shi

tay-ta

ri-cay-na

ma-yay-cur
ay-way-ca-mun
ya-tay-cu-ran
uy-wa-cu-na-ta-pis
ya-na-pay-ca-la-may

48484338383

4328034334883

yura

yapa

yaycun
yarparan
mayaran
gayaran
yaparir yaparir

chaynuy
chayshi

tayta

ricayna
mayaycur
aywaycamun

- yataycuran

uywacunatapis

yanapaycalamay




3. Urachru escribiraycag rimaycunata liyinqui yachracunayquipag.

juti uywa yura
jutin - uywan ylrata
jutiyog uywantinta - ydracuna
juticunata uywacunatapis ylUracunatapis
aywa yanapan
ayway yanapamay
aywaycagta yanapashunqui
aywaycamun yanapaycalamay

4. Urachru escribiraycag rimaycunapa contran ima cangantapis
tantiyacunqui. Nircur cuadernuyquiman contrantinta cada rimayta
escribinqui. Caynuy ruranqui: chacaypa contran junagmi.

chacay junag

mallwa

wera L

warmi
jatun

llanu j

sacsasha

yana

macwa

walca

USHA MICHEG WAMRA

Wamranta chaca chacala maman ricchachin
yanucunanpag.

Chrayapacurirna micuyta galaycun.

Micucurcurna jacunta
ashin mircapanta
guepicunanpag.




Jinarcur tshanta cunchrapita .
gargupacuycan.

Ushancunata gaticurcur micheg aywaycan.

Caruman chrayaycachirna
uticasha jamaraycan.

Michiycaptin juc shutita atog
apacun.

Chaynuy wagaycaptin juc
ushan wachran.

Ogshata rutuycaptin 16cu
tamya galacuycun.

Chauraga shutinta margacurcur
tshancunata gaticuycan.

Wasinman chrayan shututaycar, ogshan guepisha
y shutin margasha.

Jinarcur mamanta wagapan: —jJucnincag shutinchita
atog apacusha! —nir.

Chauraga taytan: —Imanashuntag hija. Jina

Wi

I,

Nircur jucla répanta
rucacurir cushisha
mashacuycan tullpachru.




1. Pishiycag rimayta acrarcur orasion complétutana cuadernuyquiman

escribinqui.

—

. Nircur répanta trucacurir

Wamranta chaca chacala maman ricchacheg puclananpag
yanucunanpag
- . . gaticur
Ushancunata micheg aywag. ashicurcur
Caruman chrayaycachirna _ uticasha
jamaraycanA Gsha micungancama
Michiycaptin juc shutinta S“":;‘Og‘”a
apacun. algu
L wariuran
Wagaycaptin ushan wachraran |
~
Gueshyar
wasinman cuticuycan. Tamyaptin
Shanaptin
Jinarcur mamanta wagapan: —jJucnincag a‘gfg‘j:tf‘a
. Imanashuntag ija
Chauraga taytan — —nin. Wagashun ija

mashacuycan tullpachru.

cushisha

[ _laquisha




2. Canan yachracushun “g” letrawan escribiraycag rimaycunata. Urachru
escribiraycag rimaycunata liyircur cuadernuyquiman chay rimaycunata
copianqui.

galan guepi apangan
galaycun guepin margasha
gatin guepinta gargapacun
gaticun guepicunanpag chauraga
gaticurcur wagapan

“p

3. Rimay ushananchru “g” captin “jota”-nuymi suénan.

micog guepicunanpag
atog yanucunanpag
michicog imanashuntag
shutinpag

42




RANYA ATOG

%Y ’(/r‘. 7/ %/ G- L iy’ |
71 M ’ il , {/ A A K\ ,%{,

.
stz
Y g

—y -
S q Y S —
Brsd- - -
- :P b —— —
- — e
‘ ¢ FEY LI ") —— ——
) -
N

r £ .»"I’ "
N AN

- g Ep— AP 7 /
-

i o

A e 4454
ELAH
it
‘a’."i "{ ¥

7

D)

L
]
\

o a

))
|
i

}
|
j
\ -
y N
: ,‘ " ‘1_,: ‘. .“,“"‘ .-‘;.:',I-. .... .
WORE— VY
Mf_.‘d‘-ﬂ-

A

Unayshi juc auquin chacwannilanwan estansiachru tiyag.

Wi aycunapash ganchrisia

tishancuna caran.
Chacwannin yanucuy-
cangancamash auquinga
Ushanta michimog.

Auquin chragchraycar
jamaraycaptinshi
mayanipita ishanman
atog ricarimuran.

Auquinpash jatuncaray
pina algun caran.
Chaychru algu
pufiuycarpis manash
atogta mayanagchu.

Atogta ricarurshi
auquinga algunwan
canichiran.




Canichiptinpis manash
atogta caniranchu.
Ricaraylash ricararan.

Chaycamash atogga
shutita jinalanchru
wanurcachir micuyta
galaycuran.




Chaynuy micuycaptinshi
quiquin auquin aywaran
gueruta aptacurcur

atogta wanuchinanpag.

Manarag wiruptinshi
shutita amucurcur atog
gueshpir aywacuran
machrayninman.

Atogta mana wafnuyca-
chirshi auquinga algunta
sengachru wiruycuran
wafogpag.

Nircurnash wasinpa
aywaran chacwanninta
willag.

Willaruptinshi

chacwannin fiyupa

wagaran shutinpita.

puncuman aywaycarirshi
uchuta rupachipacuran

ogshawan, chay

Chaypita atog
 yaycungan machray

Chacwanwan auquin
chaynuy gochrguyca-
chiptinshi uchrcupita
atog yargur aywacuran.

Chauraga chay ranya
atog micuyninpash lapan
tshan ushacaran.




escribinqui.

1. Pishiycag rimaycunata acrarcur orasion complétutana cuadernuyquiman

. Unayshi juc auquin
estansiachru tiyaran.

. Auquin jamaraycaptinshi
mayanipita Ushanman atog chrayaran.

. Augquinpash jatuncaray pifia

algulanwan J

chacwannilanwan

caran.

. Chaychru algu manash

atogta mayaranchu.

. Chaycamash atogga shutita jinalanchru
micuyta galaycuran.

. Atogta mana wanuycachirshi auquinga
algunta wiruycuran wanogpag.

. Nircurnash auquin wasinpa aywaran

. Atog yaycungan machray puncuman ayway-
curshi rupachipécuran ogshatawan

. Chaynuy gochrguycachiptinshi

willananpag.

atog yarguriycur gueshpir aywacuran.

chragchrapacur
_micapacur

algun
Ushan
atognin

B

punuycarpls
micuycarpis

plshtar
wanurachlr _

nnrlohru
‘sengachru

v |

chacwanninta
wamranta

ucushta
uchuta

chuclapita
_ucf_w_rg:pit_a_ B




. Urachru escribiraycag rimaycunata liyircur chay rimaycunata
cuadernuyquiman copianqui.

juc jatun jinan japalan jalgachru

. Urachru escribiraycag rimaycunata liyinqui yachracunayquipag.

chacwan uchu
chacwanta uchuta
chacwanwan uchupita
chacwanninta uchuman
chacwannilanwan uchuchru

PUNCHUTA TEOFILA
AWACHIN

ﬁg

Juc warmish caran Teofila jutiyog. Pay majan Sosimuwan
shumag cuyanacurshi goyag. Majan Sosimupa punchun
ushacasha captinshi warmin Teofila punchupag puchcayta
galaycuran.

Wamran puclacungancamash
puchcanta imaycanuypapis
miracheg.

Chaynuylash lishancunata michirpis puchcacog.

Punchupag ayparcachirnash Tebfilaga caupuyta
55

galaycuran.



Chaynuy caupuptinshi majan
Sosimupis caupuyta yanaparan.

Chay marcachriishi punchu awag juc runa caran
Filemon jutiyog. Chayshi caupuyta usharcurna
Teofila cururcunata
aparan Filemén
awananpag.

Awapacuyta chrasq'uircurnas_h Filemunga
jucla punchuta awayta galaycuran.

Awayta usharcuptinnash
pagananpag cuchinta
janchracurcur Teofilaga
punchu shuntag
aywaran.

Filemunman chrayay-
curnash punchuta
awapanganpita juc
cuchita pagaran.

Punchuta shuntarcamurnash majan Sosimuta

cushisha ricachiran.

58



)i&}}Mf

Jirayta usharcuptinnash
shumag ali caran.

Punchun ali canganta
ricaycurshi tupucunanpag
jaticuran. '

Shumag ali punchu yargusha
captinshi Teofilawan
Sosimo cushicariran.

1. Pishiycag rimayta acrarcur orasion complétutana cuadernuyquiman

escribinqui.

1. Teofila

2. Sosimopis caupuyta

pagaran.

punchupag.
3. Caupungan ilucunata aparan
Filemdén awananpag.
4. Punchuta awapanganpita juc
jaticuran.

5. Punchunta

puciaycan
puchcaycan
puriycan

yanaparan
yanagaran
yanayaran

curucunata
cururcunata

6. Ali_ camaragla captinshi Teofilawan

Sosimo

Ushata
cuchita
beséruta

tupucunanpag
yachrachinanpag

cushicarin
laquicarnin
cantapacun

2. Urachru escribiraycag rimaycunata liyinqui yachracunayquipag.

puchcan
puchcaycan
puchcasha
puchcangan
puchcangancama

awan
awapaycan
awapangan
awachinanpag
awapanganpita

61

musyan
musyanga
musyaycan
musyasha
musyananpag




3. Canan yachracushun “sh” letrawan escribiraycag rimaycunata.
Quechuachriiga achca rimaytam chay letrawan escribinchi. Urachru
escribiraycag rimaycunata liyircur cuadernuyquiman copianqui.

cushicun usharcur cushin shuntan
ushariptin shumag cushicuy shuntasha
shuntag ishcan cushicun shuntaycan
awapasha tupusha cushicarin shuntangan

4. Waquin cay rimaycuna caycan “sh” letrawan y waquincunanam caycan
“ch” letrawan. Cay rimaycunata liyir shumag tantiyacunqui maygan
letrawan escribiraycangantapis.

shapu — chapu
shucshu —_ chucchu
shuyan -_— chuya
shulu: — chulu
shansha —_ chamsa

62




LOCUYASHA TORU

Marcachriishi juc runapa jatuncaray ali yapyag
torun caran. Duéfiun pasaypa cuyaran ali
yapyag canganpita.

Chayshi juc cutinchru gueshya charisha algu chay téruta
caniran. Caniycuptinshi chay manshu téru l6cuyaran.

Chaynuy I6cuyasha
captinshi duénunpis
mana watarannachu.
Watayta mana puédirna
corralman wichrgay-
curan.



Wichrgaycunganshi gueshpir aywacuran jircacunapa.
Jinarcur maypapis puricuran taringancagta imatapis wishtir.

Algucuna caniptinpis wishtirshi gaticachrag.

Chaynuyshi tincungan ff{v
runacunatapis y uywa- ¥ E
cunatapis wishteg. '

o T e
E
5

May chaypapis toru
puriptinshi runacuna
pasaypa manchacareg.

_{ = - Wamrancunatapis
_ runacuna yangajinaga
' manash jaguiripa-
TT{"’ ) ‘fﬂ cogchu.




Chacaypa pufiurpis mayag mayaglash punupdcog,

puertancunatapis trancacuycur.

N L

Juc cutinchriishi chay
toru marcamanpis
yaycuran. Chayshi
runacuna pacacuycur
ricardpacuran plazachru
toru juracuycagta.



Chayshi runacuna laquicériran imanuypapis
wafuchiyta mana puédir.

Plazapita aywacur
munanganpash puri-
curan may chaypapis.

68



Wariunarnash pasaypa chanca chanca puricuran
lausata agturaycar.

.
I AR B v n trere

Chaypita juc ishcay junaglatanash wafuran chay toru.

Wafuruptinnash
pampaycariran.

= o ooy
: - Mgt
1Y 731 : i

Toruta pampaycurnash munanganpa runacuna
puricariran.

1. Pishiycag rimayta acrarcur orasion complétutana cuadernuyquiman

escribinqui.
toru
1. Jatuncaray ali arog caran. bestia
' biirru
. . . A l
2. Chayshi juc cutinchru gueshya charisha 2?;5
chay téruta caniran. atog |
.. . . .. wariuran
3. Canicuptinshi chay manshu foru Beuyaran
4. Chaynuy l6cuyasha captinshi duéfiun wataycuran
corralman wichrgaycuran
5. Wichrgaycunganshi gueshpir puricuran
jircacunapa. aywacuran
Yo f st : cushicéreg
6. May chaypapis téru puriptinshi runacuna icanaran
pasaypa manchacéreg
7. Chayshi runacuna laquicdreg imanuypapis i:;‘g:;p;a

8. Chay t6éru warnuycuptinna

mana puedir. wafiuchiyta |

pampaycariran
pishtapacuran




2. Urachru escribiraycag rimaycunata liyinqui yachracunayquipag.
pampa wanuy
pampan wanuran
pamparan wanunga
pampaman wanuycan
pampachru wanuycuptin
pampaycan wanuycuptinna
pampaycériran wanuycuptinnash
watay wichrgan
wataran wichrgay
wataycan wichrgaran
wataranna wichrgaycan
watarannachu wichrgaycuran
3. Urachru escribiraycag tapucuycunata tapunacérinayquipag ishcay ishcay
raquicanqui. Jucta tapushuptiqui tantiyangayquita ninqui. Nircur
contestagcagna tapuchun puntata tapogcagta. Chaynuy trucanacuypa
tapunacériy ushangayquicama:
1. ¢Imanirtag chay téru I6cuyaran?
2. Watayta mana puédirna ¢ imatatag rurasha duéfiun chay
toruta?
3. ¢ Imacunatatag wishtiran chay téru?
4. Chacaypa pufunanpag ¢imatatag rurapécuran?
5. ¢Imanuypatag wanuran chay téruta?
6. Toru wanurcuptin pampaycérir ;imatatag runacuna ru-

rapacuran?

AYWACOG MOSU

Shulcacag wamranshi

caynuy yarpachracuran:
—¢ Imanirtag caylachru
mana yargucuypa
aruyca?

Chaynuy yarpachracurirshi
papaninta niran:

~* —Papé, nogapag cag-
cunata raquipaycamavy,
juc ladupa aywaycur
munangéjina cawa-
cunapag.

Chaynuy niptinshi papénin
raquipaycuran paypag
cagcunata.

Q'é”

A

Chayta chrasquicurirnash chay
mdsu aywacuran juc caru

marcapa.

Chay marcachriishi
manacagcunalachru
guellayninta usharan.

Guellaynin ushacaruptinshi micu-
nanpapis manana carannachu.
Chauraga yarpachracuran
arupacuy ashiyta.

Chayshi arupacuyta ashir chrayaran juc
runaman. Chauraga chay runa chrasquiran
cuchinta michinanpag.

Cuchicunata michirnash
waran waran micanaran.
Chaynuy micanarshi
cuchi micungantapis
micuyta munaran.

Chauraga yarpachracuran:

“‘Papénichru arupacogcunaga
sacsagpag micushachrar
carcan, noga caychru
micanaypita nacay-

cangacama’. e o
. ‘a" AT

7

b, e

“Caynuy candpa truquinga papéanicagpa cuticushag.
Chrayaycurga caynuymi nishag: ‘Papa, perdunay-
caldmay. Gomangayquicunata manacagchru usharmi
mana alita rurashcd Diosninchipag y gampépis. Ama
chrasquimaychu wamrayquitajinaga; sinéga arupacog-
niquitajinalana chrasquiycaldmay'”.

Chaynuy yarpachracurirnash i Mty
cuticuran papénincagpa. ek e o i g g
Wamran aywaycadmogta ricarurshi =
papéaninga jucla aywaran taripa-
nanpag. Yarpachracunganjina
wamran niycaptinpis uyway-
~nincunata cachraran
alinnin répatawan
sapatuta aparcamur
jatipananpag.

Jinarcur chay 6ra pishtachiran uywaynincunawan wirannin
watayog turituta lapan micapéacunanpag.

Wamran cutimunganpita cushicurshi fiestata

rurapacuran.

1. Pishiycag rimaycunata acrarcur orasion complétutana cuadernuyquiman

escribinqui.
quimsa
1. Juc runash caran wamrayog. ishcay
2. wamranshi juc ladupa aywayta Shulcacag
munaran munangannuy cawacunanpag. Guechpacag

3. Papéaninga paypag cagcunata.

4. Chay mésu aywacuran __ marcaman.

5. Munanganta rurar lapan guellayninta
usharan.

6. Guellaynin ushacaruptinshi yarpachracuran
ashinanpag.

7. Cuchicunata michirshi yarparan
wafiunanpag canganta.

ranticuycuran

raquipaycuran
ranticuran

S —

carru
capital
caru

]

manacagcunachru
micuynincunachru

oruta
_aruyta

gueshyapita
manchacaypita
micanaypita |

mrayquitanuyga

8. Papaninta niran: —Ama chrasquimaychu lwa

9. Taytanna chay 6ra pishtachiran werannin

82

alguyquitanuyga

turituta_

cuchita

|




2. Urachru escribiraycag orasioncuna talucasha caycan. Chay orasioncunata
copianqui cuadernuyquiman. Chaypita maygan puntata cangantapis
shumag tantiyacurir niimeru unuta (1) escribinqui orasion
galaycunanchru. Chaynuyla camacanganpita waquincag
orasioncunarmanpis nidmerunta chrurapanqui. Tantiyacunayquipag
caynuypam ruranqui.

Pachamancata rurananchipag:

1) ogtinqui.

(2) Rumita acachinqui.
(3) Micunqui.

(3) Pampanqui.

(D Lapanta camarinqui.

(O Shulcacag wamran aywacuyta munaran.

(] Guellaynin ushacaruptinshi aruyta ashiran.

{(_J Juc runash caran ishcay olgu wamrayog.

() Caru marcachrishi lapan guellayninta usharan.

() Cuchicunata michirshi waran waran micanaran.

(O Manarag aywacur papaninta erensianta manaran.

() Wamran cutimunganpita cushicurshi fiestata rurapacuran.
(L) Papanincagpa cuticuran “Perdunaycalamay” nir.

3. Canan yachracushun “chr’ letrawan escribiraycag rimaycunata.
Quechuachrilga achca rimayta chay letrawan escribinchi. Urachru
escribiraycag rimaycunata liyircur cuadernuyquiman copianqui.

chranin marcachru
chrasquin cachraran
chracra cachrangancama
chrunca micushachrar
chrayaran yarpachracuran
chrayangan
4. Waquin cay rimaycuna caycan “chr’” letrawan y waquincunanam caycan
‘ch” letrawan. Cay rimaycunata liyir shumag tant/yacunqw maygan
letrawan escribiraycangantapis.
chraqui — chaqui
chranca - chancay
chrina — china
chrawan — chacwan
5. Ishcay ishcay raquinacurcur tapucuycunata tapunacériy.
1. Shulcacag wamran ¢jimatatag munaran?
2. Shulcacag wamran papaninpa wasinpita aywaycur jimanuytag
cawaran?
3. Chay aywacog mdsu ¢ imatatag ruraran caru marcachru?
4. ; Imanirtag papanincagpa cuticuran?
5. ¢ Imatatag papdaninta niran?
6. ¢ Imanuypatag musyanqui wamranta papanin cuyanganta?

MANACAGPAG
ARUPACOG AYWANGAN

Juc cutinchriishi juc runa warminwan rimanacuran
montafiapa arupacog aywananpag.

Jinarcurnash pachaman-
cata ruraran mircapanpag.

|
i

i
(il

Nircurnash warantin tuta guepinta
guepicurcur arupacog aywacuran.

Carutana aywaycur jama-
raycarshi atogta ricaran.
Chauraga fiyupa laquicuran:
—¢Alipachurag o mana
alipachurag aywayca? —nir.

Chaynash cucanta tapunanpag
chragchrapacuran. Cucan
ali canganta ricaycurrashi
aywayta galaycuran.




Chaypita aywaycan-
ganchru marcamasinwan
tincurshi tapucuran:
—¢Arupacamungayqui
uranchru alichu
arupacuy caycan? —nir.

Chauraga: —Au, alim —niptinshi

marcamasinta cutichiran
arupacungancagman.
Chrayaycérir juc quillash
arupacariran. Jinarcur
marcanpa cuticariran.

Chauraga aywaycan-
ganchru chacéapacurshi
camifiulachru ishcan
pufupdacuran.

Puiurcaptinshi muntichru
liyun “jNauuu!” nir
gapachracamuran.

Chayshi gapardmogta
mayaycdrir chay 6ra
sharcapacuran.
“iAchrachrau! jLiyun
gaparaycamun!” nir
manchacuypita
aywacdriran.

Chauraga waraylatash chay chacay ﬁ'
aywapdcuran. Pacha wararcuptinnash g
uticasha jamaycéringalanchru ishcan

pufiucapécuran.

Chaychru pufiucasha capacun-
gancamash guepincunata suwa
apacuran.

Pufiuycanganpita

riccharcur guepincunata
watucarinanpiga

mananash carannachu.
Chauraga wagaraycar
guepincunata ashipa-
curan wac ladupa
cay ladupa.

Chaychru mana tariycurshi jinaylana laquisha
aywacériran marcanpa.

Wasinman chrayaycuptinshi warmin tapuran:
—¢Maytag guepiqui? —nir. Niptin willaparan suwa
apacunganta.

1. Pishiycag rimayta acrarcur orasion complétutana cuadernuyquiman

escribinqui.

1. Juc cutinchrishi

2.

<o

warminwan
rimanacuran arupacog aywananpag.

Jinarcurnash pachamancata ruraran

Nircurnash warantin arupacog
aywacuran.

Caruta aywaycur jamaraycarshi

ricaran.

Chaynash cucanta chragchrapacuran.

Nircur marcamasinwan

) mayananpag

arupacdriran.

i

i I'iLiyun wagaycamun!” nir
manchacuypita aywacariran.

Pufiucasha capacungancamash
suwa apacuran.

. Wasinman chrayaycuptinshi warmin

juc runa
juc suwa

algunpag

mircapanpag

|

l

tuta
tardi

tapunanpag

1

juc watash
Juc quillash

|

Achrachrau
Achalau

Acachau |

algunta

tapuran
willaparan

_guepincunata__




2

Cuadernuyquichru cuadruta ruranqui urachru caycag cuadrutanuyla.
Nircur pishiycag cuadrucunaman rimayta escribiyta cumplitanqui.

Ganyan . Canan [ Waran
aywaran aywan J aywanga
micuran | | |

pufiun pununga

riman

shuntanga

yanucuran

murun o

W

Ishcay ishcay raquinacurcur tapuycunata tapunacériy.

N A WN

. Chay runa ¢imamantag montafnapa aywayta munaran?
. ¢,Imatatag ruraran mircapanpag?

. Atogta ricar ¢ imatatag yarparan?

. Cucaga ¢ imatatag willaran?

. ¢, Piwantag tincuran?

¢, Ayca quillatag arupacamuran?
¢ Imatatag apacuran suwa?
Yarpayniquipita ¢ warmin imatatag nisha gosan jinayla cutiptin?

ALLICU MAMANTA
CASQUIPA

Juc junagshi Allicuta maman cachraran estansiapa
aywananpag.

Allicoga mamanpita pacaypa
birruta gatiran logacunanpag.

Micheg aywananpag biirruta mana
tarirshi mamanga wagaran suwa
apacunganta yarpar.

Chaycamash estansiapa
cushisha Allicoga aywaran
birrun logasha.

| Wamra masincunawan birrun
— logashala goyayta puricurshi biirruta
mana micachiranchu.




Tardiyaptinnash ogshata
cargacurcur cutiran
maman mana pinapa-

— s, V4 Nanpag.
AJWJ(\,P‘\\‘\“/{;T

Aywaycanganchrishi quichrqui
camifiuchru tincuran ishcay
blrrucuna aywayca-
mogwan.

Ishcaycag biirruwan maganacunganchrishi Allicupa
blrrun tunapa cuchrparan.

CuchrpécUptinshi Allicoga
fiyupa wagaran. Chayshi _—
corrila aywaran mamanta
willananpag.

Chauraga ragrachru birrun wanu-
shanash jitaraycaran. Apangan
ogshapis lapanshi
mashtacaran.

Mamancagman waga-
raycar chrayaycurshi
casquiparan: —jMamal!
iEstansiapita cutiycamur
tarishcd birrunchita
wafiusha jitaraycagta!

Chaynuy niptinshi mamanpis 73 i Bl
fiyupa wagaran. Jinarcurshi i
Allicuta pushacurcur
aywaran bdrrun
rasunpa wanusha
canganta ricamu-

Chaypitanash runacuna willaran: —-Tutarétag blrruyquita
logasha apaycaran Allicuyqui —nir.

Chaynuy willapacuptinshi
mamanta Allicu rugacuran
mana magananpag.

Chayshi juclayla wamran captin mamanpis ni
taytanpis Allicuta mana magapéacuranchu.
Wagangalanwannash ushacaran.

1. Pishiycag rimayta acrarcur orasion complétutana cuadernuyquiman
escribinqui.

1. Juc junagshi Allicuta cachraran taytan
estansiapa aywananpag. maman _ |

2. Allicoga mamanpita pacaypa algunta |
gatiran logacunanpag. ' birruta

3. Burruta mana tarirshi mamanga wagaran runa wafiuchinganta
yarpar, [ _Suwaapacunganta

4. Chaycamash estansiapa cushisha Allicoga | biirrun logasha

aywaran i cuchin logasha

5. Tardiyaptinnash cargacurcur ogshata
cutiran maman mana pinapananpag. yantata

6. Allicupa burrun tunapa cuchrparan. Chayshi ricachinanpag
Allicu corrila aywaran mamanta , willananpag

7. Wagaraycar chrayaycurshi Allicoga rasuncagta willaran
mamanta _ casquiparan

8. Chaypitanash Allicupa mamanta wamracuna
willaran. runacuna

9. Chaynuy willapacuptinshi Allicu rugacuran jurcananpag
mamanta mana . |__magananpag

2. Yachracushun: “U” ningan letra “g” guepanchru carga ticran ‘0"
fetraman. Urachru escribiraycag rimaycunata liyircur cuadernuyquiman
copianqui.

Allicu = Allicoga

apacur = apacog

tincur = tincog
aywaycamun = aywaycamogwan
blrrun = burroga
cuchrpacur = cuchrpacog
magapacur = magapacog

0y 32

‘I’ ningan letra “g” guepanchru carga ticran "e” letraman. Urachru
escribiraycag rimaycunata liyircur cuadernuyquiman copianqui,

michin & micheg
micachir = micacheg
cutir = cuteg

= Allicuyquega

Allicuyqui

3. Urachru escribiraycag rimaycunata liyinqui yachracunayquipag.

buirru aywan magan

burrun . aywaran maganacuy
blGrrunta - aywananpag maganacungan
blrrucuna aywaycamogwan maganacunganchru

blrrucunawan aywaycanganchrishi  maganacunganchrushi

Ishcay ishcay raquinacurcur fapucuycunata tapunacériy.

S22 6 ) NN &% B\ R

. ¢ Maypatag maman cachraran Allicuta?

. Mamanta casunanpa truguinga ¢imatatag ruraran Allicu?

. Tardiyaptinna ¢ imatatag ruraran maman mana pihapananpag?
- ¢ Imanuypatag Allicupa blrrun tunata cuchrpacuran?

. ¢Imatatag runacuna Allicupa mamanta willaran?

. ¢ Imanirtag Allicuta mana magapécuranchu?

PANCHO ESCUELAMAN
YAYCUN

Juc runash estansianpita marcaman wamranta
apamuran escuelaman chrurananpag. Wamranpa
jutinshi caran Pancho.

Escuelaman chayrag chrayarshi

Pancho fiyupa manchariran.
e f»\m\ ‘&»I Chayshi profesorman chrayara-
‘ chiptin papaninpa guepa-
lanchru pacararan.

Papanin cuticuruptinnash
caruman aywarcur wamra-
cuna puclagta ricayla 3 ;
ricararan. S,/ s Y

Pulan junag captinnash campanata tucamuptin Pancho
mana musyaranchu imapag tucamungantapis. Chayshi
waquin wamracuna salunpita yargapacuran jararaypa
jararar. Panchush ichanga profesorta ricarir ricarir

jamaraycaranrag.

Pasaypa laquicurshi escuela
wagtanman Pancho ayway-
cur wagaran. Chaychru
wagaycagta tariycurshi juc
profesor tapuran ima jutin
cangantapis. Tapuptin
manash imatapis niranchu,
castellanu rimayta mana
yachrar.

Chauraga Panchuta pusharan runa
shimi rimayta yachrag profesor-
man. Chrayarachiptinshi chay
profesor tapuran imapita
waganganta y maypita
shamungantapis.
Tapuptinshi caynuy
niran: —Estansiapitam
shamushcd. Mamépita
y wasipita laquici.

Chaynuy runa shimipa
parlapaptinshi profesorta
mana cachrariranchu.
Jinarcurnash profesorpa
wamranwan puclarna
cushicuran.

"Ch_aypitash lapan wamracuna
aywacériran wasinman
cama. Panchupis laqui-
shalarag aywacuran
estansianpag yarpa-
raycar.




Chauraga marcachru
cag wasinman chrayay-
»#8  curshi papéninta
ricarna cushicuran.
Jinarcur willaparan escuelachru
imanuy cangantapis:
—Noganchijina juc profesormi
parlan. Payga cuyamanmi —nir.

Profesor chaynuy ali captin waran waran

escuelaman aywag. Waquincag profesor-
Y wanshi ichanga mana yachrianacuranchu.
Niycalarshi profesorpa wamran-
wan puriycangalanchru
ichic ichicla yachracuran
castellanu rimayta.

.........

Libruta profesor liyiyta yachrachiptinshi shumag
liyiyta yachracuran. Waquincag wamracunapitapis
masshi yachracuran.

Chaynuy shumag yachracuptinshi
lapan profesor parlapacog Pancho ali
yachracuycanganpita. Chauraga
Panchupa papédninwan
profesor parlaran
wamran shumag
yachracuycanganta.
Nircur niran
escuelaman

watan yapay
chrurananpag.

Clausiira captinnash
gayachimuran lapan
wamracunapa
taytancunata. Lapan
shuntacaycuptinnash
Panchutawan taytanta
profesor gayaran
lapanpa fiaupagninman
diplomanta gonanpag.




Chayshi papéanin cushicuran wamran ali
yachracunganpita. Profesorcunapis lapan
abrasapdcuran Panchuta.

Chaypitana papaninwan
Pancho estansianman cushisha
aywacuran escuelaman watan
cutimungancama.

1. Canan yachracushun ishcay sufijucunata. Jucnin sufiju caycan” -pita” y
Jucag sufijunam caycan “-man”. Puntata cay orasionta copianqui
cuadernuyquiman. Nircurna rdyawan pintanqui "-pita” y “-man”
sufijucunata.

Juc runash estansiapita marcaman wamrata apamuran
escuelaman chrurananpag.

““pita” ningan sufijuta ricar tantiyanchi imapis maypita canganta o
imapita cangantapis.

m i Wasin-pita aywacuran.

Estansiapita shamusha.
Salunpita yargapacuran.
Profesor tapuran imapita waganganta y maypita shamungantapis.

“-man” ningan sufijuta ricar tantiyanchi imapis mayman o piman
shamungantapis.

m i Wasin-man aywaran.

Wamranta apamuran escuelaman chrurananpag.
Escuelaman chrayaycur Pancho fiyupa manchacuran.
Pasaypa laquicurshi Pancho escuela wagtanman aywaycur
wagaran.

Panchuta pusharan runa shimi rimayta yachrag profesorman.

2. Cay orasioncunata cuadernuyquiman copiarcur cumplitanqui pishiycag
sufijuta. "-pita” sufiju pishiptinga chayta escribinqui. “-man” sufiju
pishiptinga chaytana escribinqui.

Jamacuy cay

¢ May tag shamushcanqui?
Estansia mi togushta apamushca.
olma tag shamushcanqui?

¢, May tag apamushcanqui?

¢ May tag chruraman costalniquita?

3. Waquin palabracuna ishcay fiawiyog niragmi caycan. Canan
yachracushun imapag chay palabracuna ishcay flawiyog cangantapis.
Puntata chraquinchru ishcay orasionta copianqui cuadernuyquiman.
Nircur rdyawan ruranqui ishcay fawiyog letracunata.

Estansiapitam shamushca. Fiyupam laquict mamépag.

¢ Pitag estansiapita shamusha?
¢ Pitag mamanpag laquicusha?

Pancho quiquinpag parlar “shamushcd” y “laquicii” niran. Chaymi
ishcay fiawiyog niragrag caycan chay palabracuna ushananchru.
Chaynuypis quiquinpa mamanpag y wasinpag parlar Pancho nin
“‘mamdépag”. - ' '

4. Ura ldduchru escribiraycag palabracunata liyinqui yachracunayquipag.

Noga shamushca.
Noga fiyupa laquicii.
Nogapa mama.
Nogapa wasi.

5 Waquin palabracunapis ishcay fiawiyog nirag caycan. Chayta
tantiyanayquipag cay palabracunata liyinqui.

arupacun — arupacun
ayan — dyan
jacun e jacun
ricarir — ricarir
puca —_ piican

6. Ura laduchru escribiraycan tapucuycuna. Chay tapucuycunata liyircur ima
ninan cangantapis shumag tantiyacunqui. Nircur chay respuestacunata
cuadernuyquiman escribinqui.

1. ¢Imapatag juc runa estansiapita marcaman wamranta apamu-
ran?

2. ;Imatag pasasha campanata tucamuptin?

3. ¢Imanuypatag Pancho castellanu rimayta yachracuran?

4. Profesor liyichiptin ¢ waquincag wamracunanuychu Pancho
yachraran?

5. Clausura captin lapanpa naupagninchru Pancho ;imatatag
chrasquiran?

6. Gampapis ¢ sasachu casha escuelaman yaycuptiqui?

DAVID WANUCHIN

GOLIATTA

Unayshi Israel runacuna Filisteo runacuna guérrachru
caran. Filisteo soldaducunachriishi jatuncaray runa
caran Goliat jutiyog. Payshi caran quimsa metrunuy.

Goliatshi waran waran aywachrag
Israel solddducunata achaquita
ashipananpag.

Chayshi niran:
—Maygayquipis ma, shamuy
nogawan pelyanayquipag.
Binsimaptiguega nogacunam
uywayniquicuna capacushag.
Noga binsiptiga gamcunam
uywaynicuna capacunqui.

Chaynuy niptinshi lapan lsrael

soldaducuna manchacapacuran.
Chaynuylash chruscu chrunca
junagcama achéaquita
ashiparan.

Chaynuy caycaptinshi
chrayaran juc mosu
wauguincunapag micuyta
apar. Chay mosupa
jutinshi caran David.

Wauguincunawan David
caycaptinshi Goliat
yapay chrayaran.

Chayshi Goliat achaquita
ashipanganta musyaycur David
fiyupa rabyacur niran:

—¢ Pitag chay Filisteo runaga
Diosninchiman yaracog
soldaducunata achéaquita
ashipananpag?



Chauraga David jucla pelyayta munaran Goliatwan.
Chaynuy pelyayta munaptinshi mayurcag wauguin
payta pinaparan.

Chaynuy pifiapaycaptinpis David aywaran Saulman.
Saulga caran Israel runacunapa mandagnin.
Chrayaycurnash niran: —Nogam aywashag tagay
runawan pelyandpag.

Chaynuy niptinshi
pelyananpag cag bronsipita
rurasha ropata Saul
jatiparan. Chay jatipangan
aldpa lasaptinshi Davidga
puriyta mana
camapacuranchu.

Puriyta mana cama-
pacurshi logtiriycuran chay
jatiranganta. Jinarcurnash
waracantawan, pichga
rumita aptacurcur aywaran
Goliatwan pelyananpag.

7

Chaynuy aywaptinshi Goliat asiparan caynuy nir:
—iNoga manam alguchu ca gueruyquiwan
shamunayquipag! jShamuy, ari! jCanantami
Waﬁuchishayqui!

Chaynuy niptinshi David niran: —Gam ydracunqui espa-
dayquita. Nogaga yaraci munayniyog Diosniman. Chaymi
tayta Diosta manacagman chrurangayquipita canan junag
wahnuchishayqui. Nircurna umayquita rogushag. Solda-
duyquicunapa cuerpuntapis wisculwanmi micachishag.

Chaynuy nirshi Davidpa jucla corricuycur bolsanpita
rumita jorgurir Goliatta umanchru waracaycuran
pampaman aywagpagd.

David chaynuy wafiuycachiptinshi Filisteo solddducuna
gueshpir aywacériran. Chaynash gueshpiycagta taripaycarir
Israel soldaducuna paycunata wafuchiran.

1. Pishiycag rimaycunata acrarcur orasion complétutana cuadernuyquiman
escribingui.

Daniel

1. Filisteo soldaduchrushi jatuncaray Filisteo Goliat
runa caran jutiyog. Adan
Allicu
2. Chay mosupa jutin caran , Pancho
David
ltalia
3. David caran nasionpita. Israel
Peru |
; : manchacériran
4, Goheft pelyayta munaptin Israel pacacariran
SOldadUCLlna . micheg aywapécural'
5. David aywaran wauguincunaman micuyta
apar. lasag rOpata |
6. Mandagnin Saul Davidta jatiparan bg;‘;‘;ia
rurasharopata. | miiwapita
7. waracaypa Goliatta Rumiwan
wanuchiran. | Curpawan __ |

2. Urachru escribiraycag rimaycunata liyinqui yachracunayquipag.

soldadu
soldaducuna
soldaducunachriishi
Soldaducunata
achaquita
ashipananpag.

mosu
mosupa jutin
Chay mdsupa jutinshi caran David.

espada

espadalayqui

espéadalayquiman

Gam yaracunqui espadalayquimanmi.

Nogam ichanga yaracii munayniyog Diosniman.

3. Urachru escribiraycag rimaycunata liyircur cuadernuyquiman copianqui,

cama caman camapacun
abas alan aldpa
répan rupan rupanapag
yaracushun yanuptin rurapamay

4. Ishcay ishcay raquinacurcur tapucuycunata tapunacariy.

1. Davidta Goliat asipaptin ¢;imatatag niran David?
2. Chaypita ¢ imanuypatag Goliatta wanuchiran?
3. Goliatta wanurcachiptin ¢imatag pasaran?

5. Rimaycunata juntachinapag

Quinranpa

1. Quimsa metrunuy runapa jutin ¢jimatag caran?

2. Israel runacunapa mandagninpa jutin jimatag caran?
3. Davidpa nasionninpa jutin ;imatag caran?

4. Goliatta wanucheg mdsupa jutin ;imatag caran?

Uranpa

1. ¢ Pitag Davidta yanaparan Goliatwan pelyananpag?

2. Israel runacunawan pelyag nasionpa jutin jimatag caran?
3. ¢Ayca rumicunatatag David aptacuran?

4. Pelyananpag ropa Saul jatipangan ¢imapitatag caran?

